
ўтмишдош экинлар (мош, кунжут, соя) дон учун экилиб кейин 
кузги буғдой экилганда (вар. 2-4), тупроқ сув ўтказувчанлиги 
462,4-480,4 м3/га, ўтмишдош экинлардан сўнг 10 т/га 
миқдорида гўнг берилиб, кейин кузги буғдой экилганда (вар. 
5-7) 500,0-511,5 м3/га, ўтмишдош экин мош дон учун экилиб 
кейин 20 т/га гўнг берилганда 536,5 м3/га ва ўтмишдош экин 
мош дон учун экилиб, кейин сидерат учун мош экилиб, кейин 
қўшимча 20 т/га миқдорида гўнг берилиб, (вар. 9), кейин кузги 
буғдой экилганда 541,0 м3/га ни ташкил этди. Тажрибанинг 
ўтмишдош экинлардан кейин 10 ва 20 т/га миқдорида гўнг 
берилган 5-9 вариантларида тупроқнинг сув ўтказувчанлиги 
500,0-541,0 м3/га ни ташкил этиб, бу назорат вариантларига 

нисбатан 68,7-110,7 м3/га кўп бўлишини таъминлади.
Шўрланган тупроқларнинг сув ўтказувчанлигини яхши-

лаш учун, экинларни алмашлаб экиш, тупроқда ўсимлик 
қолдиқларини кўпроқ қолдириш, органик ва сидерат ўғитларни 
қўллаш керак. Бизнинг тажрибада алмашлаб экиш тизими, 
1:2, ғўза:ғалла:ғалла. Бунда ғўзадан кейинги йили баҳорда 
ўтмишдош экин сифатида дон учун мош + сидерат учун мош 
+ 20 т/га гўнг берилиб, кейин икки йил давомида кузги буғдой 
экиш мақсадга мувофиқдир.

Дилфуза ҚУТЛИМУРАТОВА,
Қорақалпоғистон қишлоқ хўжалиги ва 

агротехнологиялар институти таянч докторанти.

СУҒОРИЛАДИГАН ҚУМЛИ ЧЎЛ ТУПРОҚЛАРИНИНГ 
УНУМДОРЛИГИ

This article provides information on the amount of humus and mobile nutrients in newly developed sandy desert soils used in 
agriculture.

Республикамиз ер майдонининг деярли 70 фоизи чўл 
зонасида жойлашган бўлиб, Устюрт, Қизилқум, Маликчўл, 
Шеробод, Қарши чўллари ва бошқа ҳудудларни ўз ичига 
олади. Ҳозирги кунда республикамиз қишлоқ хўжалигида 
банд майдонларнинг энг катта улуши (ярмидан ортиғи) табиий 
яйловлар ҳисобланиб, уларнинг қарийб 83 фоизи қурғоқчил 
минтақалар (чўл, адир) ҳиссасига тўғри келади. Республи-
камизда яйловлар майдони 20,8 млн. гектарни ташкил этиб, 
шундан 17,4 млн. гектари – чўл зонасига тўғри келади. [1, 2]

Чўл зонасининг зонал тупроқлари – сур-қўнғир тус-
ли тупроқлар, тақир ва тақирли тупроқлар ва қумли чўл 
тупроқларидан иборат. Чўл зонасининг тупроқ қоплами 
ниҳоятда мураккаб ва ўзининг комплекслиги, рельефининг 
мураккаблиги, ҳароратнинг юқорилиги (эффектив ҳарорат 
йиғиндиси 4000-5000 ̊ С), шунингдек, гумус миқдорининг кам-
лиги, юқори карбонатлиги, шўрланишнинг кенг тарқалганлиги, 
жойларда шўрхок ва гипслашганлиги билан ҳарактерланади 
[3, 4].

Қумли чўл тупроқлари республикамизнинг бошқа тупроқ 
типларига нисбатан кам ўрганилган. Шамол таъсирида қум 
барханларининг пайдо бўлиши, рельефининг нотекислиги ва 
аллювиал қумли ётқизиқлар асосан эол (шамол) ётқизиқлар 
билан биргаликда тарқалганлиги сабабли уларни ўрганишга 
аҳамият берилмаган ва деҳқончиликда фойдаланиш бораси-
да ҳозирги вақтга қадар аниқ тавсиялар берилмаган.

Ҳозирги вақтда қумли чўл тупроқларидан Қашқадарё, 
Сурхондарё, Бухоро, Хоразм ва бошқа вилоятларнинг айрим 
ҳудудларида суғориладиган деҳқончиликда фойдаланиб 
келинмоқда. Бухоро вилоятидаги Қоракўл, Олот, Жондор, 
Ромитан, Пешку, Қоровулбозор туманларининг қумли чўл 
янгидан ўзлаштирилган тупроқларида қишлоқ хўжалик 
экинлари (пахта, ғалла, беда ва бошқа маданий ўсимликлар) 
етиштирилмоқда. Қишлоқ хўжалигида фойдаланилаётган 

ушбу тупроқларнинг эволюциясини, генезисини, хосса ва ху-
сусиятларини, унумдорлигини ўрганиш долзарб ҳисобланади.

Бухоро вилояти қўмли чўл тупроқлари генезиси, эволю-
цияси, механик таркиби, хосса ва хусусиятлари, унумдорли-
гини ўрганиш мақсадида 2017 йилдан буён илмий-тадқиқот 
ишлари олиб борилмоқда. Тадқиқотлар тупроқшуносликда 
умумқабул қилинган профил – генетик, морфологик, қиёсий 
– географик каби услублар асосида, тупроқ таҳлиллари 
«Методы агрохимических, агрофизических и микробиологи-
ческих исследований в поливных хлопковых районах» (1963), 
«Агрохимические методы исследования почв» (1975) илмий 
қўлланмалар асосида бажарилди.

Бухоро вилояти Жондор тумани “Фаёз” фермер 
хўжалигининг 488 контуридан тупроқ чуқури (разрез) ков-
ланди ва қатламлардан намуналар олиниб, таркибидаги озиқ 
моддалар таҳлил қилинди (1-жадвал).

Олинган маълумотлар таҳлили шуни кўрсатадики, 0-35 см 
қатламда гумус миқдори 0,631 фоизни ташкил этган бўлса, 
қатлам чуқурлашган сари миқдори камайиб бориб, энг пастки 
қатлам 126-170 см да 0,150 фоизни ташкил этди. Ҳаракатчан 
фосфор миқдори бўйича олинган маълумотлар ҳам гумус син-
гари камайиб бориб, мос равишда 4,60 ва 1,18 мг ни ташкил 

1-жадвал.
Жондор тумани “Фаёз” фермер хўжалигининг қумли 
чўл тупроқлари таркибидаги озиқ моддалар миқдори
Контур 

№
Кесма 

№
Қатлам, 

см
Гумус, 

%
100 g тупроқда /мг

P2O5 K2O N-NO3

488 1

0-35 0,631 4,60 16,10 0,36
35-52 0,564 3,30 4,13 0,46
53-71 0,271 2,18 3,30 0,41
71-125 0,150 1,30 4,10 0,24

126-170 0,150 1,18 6,60 0,20

этди. Алмашинувчан калий миқдори 0-35 см қатламда 16,10 мг 
ни ташкил этиб, 53-71 см қатламгача камайиб бориб (3,30 мг), 
қатлам чуқурлашган сари унинг миқдори ортиб борди. 126-170 
см қатламда 6,60 мг ни ташкил этди. Нитрат шаклидаги азот 
миқдори 0-35 см қатламда 0,36 мг ни ташкил этиб, энг юқори 
миқдор 35-52 см.ли қатламда 0,46 мг эканлиги аниқланди.

Хулоса қилиб айтганда, қумли чўл тупроқларининг унум-
дорлиги жуда паст бўлиб, тупроқ унумдорлигини сақлаш ва 

уни ошириш учун тупроқнинг механик таркиби, умумий ва 
физик-механик хоссалари, сув хоссалари, шўрланиш типи, 
даражаси, сувли сўримда катион ва анионлар миқдори, муҳит 
реакцияси (рН) каби таҳлилларни ўтказиш ва хосса-хусусият-
ларини яхшилаш йўлларини ишлаб чиқиш лозим.

Маҳфуза САТТОРОВА, 
БухДУ ўқитувчиси.

ЕРЛАРНИНГ МЕЛИОРАТИВ ҲОЛАТИНИ 
ЯХШИЛАШДА ФИТОМЕЛИОРАТИВ ТАДБИРЛАРНИНГ 

САМАРАДОРЛИГИ
В статье рассматривается влияние выращивания фитомелиорантов, как вторичной культуры на мелиорацию 
земель в условиях маловодья. Экспериментальные результаты получены путем сравнения сорго белого (Sorghum 

Vulganell pers) и мха (Phaselus aureus Piper) в качестве вторичных фитомелиорантных культур на распаханных и 
необрабатываемых полях. При изучении влияния посевов фитомелиорантов на количество хлор-ионов в почве в ходе 
опытов исходно в начале вегетации содержание хлор-ионов в насыпном слое почвы (0-30 см) составляло 0,015 %, в 

слое 0-100 см - 0,012 %, при загонном слое - 0,045 % и слое 0-100 см - 0,040 %, а фитомелиорантных культур - 0,033, 
0,029, 0,036 и 0,032 % в культурных вариантах. 

This article examines the impact of growing phytomeliorant plants as a secondary crop on land reclamation in water-scarce 
conditions. Experimental results were obtained by comparing white sorghum (Sorghum Vulganell pers) and moss (Phaselus 

aureus Piper) as secondary phytomeliorant crops with plowed and uncultivated fields. When the effect of phytomeliorant 
crops on the amount of chloride ions in the soil was studied during the experiments, initially at the beginning of the growing 

season the content of chloride ions in the driving layer of the soil (0-30 cm) was 0.015%, in the 0-100 cm layer 0.012%. while 
the driving layer was 0.045% and the 0-100 cm layer was 0.040%, while the phytomeliorant crops were 0.033%, 0.029%, 

and 0.036 and 0.032% in the cultivated variants.

Глобал иқлим ўзгариши муаммоси инсоният кун тартибида 
долзарб бўлиб, бу сайёрамизда фақат ҳароратнинг ўртача 
йиллик кўтарилиши эмас, балки барча геотизимнинг ўзгариши, 
жаҳон океани сатҳи кўтарилишининг юзага келиши, муз ва 
доимий музликларнинг эриши, ёғингарчилик бир текисда 
ёғмаслигининг ортиши, дарёлар оқими режимининг ўзгариши 
ва иқлимнинг беқарорлиги билан боғлиқ бошқа ўзгаришлар ҳам 
демакдир. Глобал исиш туфайли тоғли ҳудудларда музликлар-
нинг эриши, улар ҳажмининг камайиши, яқин 20 йилда дарёлар 
оқими, хусусан, Амударё ҳамда қисман Сирдарё ва Зарафшон-
га қуйиладиган сувларнинг 25-30% га қисқариши мумкин бўлиб, 
минтақага жиддий муаммолар туғдириши, қурғоқчил йилларда 
Амударёнинг қуйи қисмида сув минерализациясининг ўртача 
йиллик миқдори 1,5 мартага ортиши мумкин.

Олиб борилган тажрибаларда Бухоро вилоятининг 
шўрланган ва шўрланишга мойил тупроқлари шароитида ер-

ларнинг мелиоратив ҳолатини яхшилашда фитомелиоратив 
тадбирларнинг самарадорлигини аниқлаш бўйича ўтказилган 
тажриба даласи тупроғи ўтлоқи аллювиал, механик даражаси 
бўйича ўрта қумоқ, ўртача даражада шўрланган, ерости сизот 
сувларининг жойлашиш чуқурлиги 1,5-2,5 метрда жойлашган, 
минераллашганлик даражаси 3-5 г/л бўлган майдонларда 
кузги буғдой йиғиштириб олингандан сўнг, такрорий фитоме-
лиорант экин сифатида оқ жўхори (Sorghum Vulganell pers) 
ҳамда мош (Phaselus aureus Piper) экинлари экилиб, шудгор-
лаб, экин экилмаган далага нисбатан солиштирилган ҳолда 
кузатувлар олиб борилди. Фитомелиорант экини сифатида 
оқ жўхорининг маҳаллий “Тошкент оқ донлиси” нави ҳамда 
мошнинг «Наврўз» навлари экилиб, парвариш қилинди. 
Фитомелиорант экинларини суғориш ишлари суғоришолди 
тупроқ намлиги ЧДНС га нисбатан 70-70-65% да, 0-1-1 ти-
зимда 2 марта суғорилди. Тажрибада вариантлар бўйича 




